
          Na osnovu člana 46. stav 4. Uredbe o šumama („Službene novine Federacije Bosne i Hercegovine“ broj: 83/09, 26/10 i 38/10), člana 22. stav 2. Zakona o izvršavanju Budžeta Kantona Sarajevo („Službene novine Kantona Sarajevo“ broj: 08/11) i Odluke o opštim kriterijima za raspodjelu sredstava za rad neprofitnih organizacija i udruženja građana koji se finansiraju -sufinansiraju iz Budžeta Kantona Sarajevo („Službene novine Kantona Sarajevo“ broj: 02/05), a u cilju zakonitosti i transparentnosti trošenja budžetskih sredstava, Ministarstvo privrede objavljuje
J A V N I   P O Z I V

za finansiranje projekata neprofitnih organizacija i udruženja građana 
vezanih za oblast šumarstva
1. Predmet Javnog poziva:

Prikupljanje zahtjeva neprofitnih organizacija i udruženja građana za realizaciju projekata koji su vezani za oblast šumarstva putem finansijske podrške iz sredstava tekućih grantova Budžeta Ministarstva privrede – Uprave za šumarstvo Kantona Sarajevo, za 2011. godinu.

2. Pravo učešća:

Pravo učešća na Javni poziv imaju neprofitne organizacije i udruženja građana registrovana u Kantonu Sarajevo koja ispunjavaju opšte i posebne uslove Odluke.

3. Opšti kriteriji su:

          - registracija udruženja na području Kantona Sarajevo,

          - program rada za 2011. godinu sa obrazloženjem,

          - finansijski plan za 2011. godinu,

          - finansijski izvještaj za 2010. godinu,

          - organizovanost i broj članova udruženja,

          - rezultati i uspjesi na kantonalnom, federalnom i državnom nivou,

          - ekonomska opravdanost predloženih projekata.

4. Posebni kriteriji su:

         - projekti razvojnog karaktera,

         - projekti kojim se stvaraju uslovi za samozapošljavanje i novo zapošljavanje,

         - aktivnosti i uključivanje što većeg broja invalida u rad udruženja.

Pored posebnih kriterija, obavezno je slijedeće:

         - prijavljeni projekti ne smiju imati komercijalni ili isključivo naučno-istraživački karakter,            

         - sredstva koja se dodjeljuju isključivo su namjenjena realizaciji malih projekata,

         - projekti koji se prijavljuju moraju biti precizno obrazloženi uz argumentovanje ciljeva i 

           očekivanih rezultata,

         - ne mogu se prijaviti projekti koji su napravljeni samo u korist članova udruženja ili 

           neprofitne organizacije,
         - na konkurs se ne mogu prijaviti više od dva projekta.

5. Sadržaj projekta:

Podnosioci prijave trebaju dostaviti:
Projekat sa dokazima o ispunjavanju opštih i posebnih kriterija.

Projekat koji će se uzeti u razmatranje treba da sadrži:

    - naziv i opis projekta,

    - jasne ciljeve projekta,

    - vrste aktivnosti koje će se provesti da bi se postigli postavljeni ciljevi,

    - korisnike projekta,

    - rok realizacije projekta,

    - neophodna sredstva.

6. Način prijave:

Projekti se dostavljaju na adresu:

Kanton Sarajevo

Ministarstvo privrede

R. Dž. Čauševića br. 1

71000 Sarajevo

(za Javni poziv – neprofitnih organizacija i udruženja građana)

7. Rok za podnošenje prijava je 30 dana od dana objavljivanja Javnog poziva u sredstvima javnog informisanja i web stranici Kantona Sarajevo (www.ks.gov.ba).
Izbor projekata za koje će se obezbijediti finansijska podrška iz Budžeta Ministarstva privrede – Uprave za šumarstvo za 2011. godinu, izvršit će Komisija koju će formirati Ministar privrede.

Projekti koji su dobili finansijsku podršku objavit će se na web stranici Kantona Sarajevo (www.ks.gov.ba).

8.         Nepotpune i neblagovremene prijave se neće uzeti u razmatranje. 

